COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  06.01.18
2.1  YMDDIHEURIADAU

Cyng. Mike Tregenza, Steffan Jones.
2.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Sian Edwards, John Ellis Williams, Edward Williams, John Ceri Evans, Steffan Chambers, Sion Ifor Williams, Margretta Cartwright ar Cyng. Eryl Jones-Williams (Cyngor Gwynedd).
2.3  CYHOEDDIADAU’R CADEIRYDD

Ar ran y Cyngor cydymdeimlodd y Cadeirydd ar Cyng. Sian Edwards yn ei phrofedigaeth o golli ei Thad.
2.4   COFNODION
Derbyniwyd cofnodion o gyfarfod  Ionawr 9ed 2018 fel rhai cywir. 

2.5  MATERION YN CODI O’R COFNODION

Ddim materion yn codi o’r cofnodion.
2.6  DATGAN BUDDIANT
Nid oedd neb yn datgan buddiant ar unrhyw fater.
2.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Ionawr 9ed Ysbyty Dolgellau, 10ed Ysbyty Tywyn bore, Ysbyty Alltwen prynhawn, 11eg neuadd bentref, 12ed trwyddedu Caernarfon, 17eg CIC Bangor, 30ain gofal a tai Caernarfon.

Gyda colli gwasanaeth bws 39 o Borthmadog i Bermo a llehad yn y gwasanaeth bws 38 Blaenau i Ddolgellau trwy Harlech ‘rwyf wedi mynychu sawl cyfarfod i geisio datrys y broblem. Fe wnes agraffu yr amserlen newydd a’i rhoi o amgylch Dyffryn a Talybont. Fel mae hi wan mae y gwasanaeth bws 38 ddim ond ar ddiwrnodau ysgol yn unig gyda ddim bysiau ar ddydd Sadwrn. Mae y trenau yn rhedeg ond mae hi yn ffordd hir i gerdded yn enwedig i’r henoed i’r orsaf dren. ‘Rwyf wedi gofyn i meddygfa Bermo nodi os yw cleifion yn cael hi yn anodd mynychu y meddygfa. Mae y sefyllfa yn dibynnu os wnaiff y Commissiynydd Traffic ganiatau i ferch y cyn gyfarwyddwr o Express Motors i ddefnyddio bysiau ei thad a’r safle. Gafodd y gwrandawiad ei ohirio ar yr 17eg o Ionawr a bydd penderfyniad terfynnol yn ddisgwyliedig erbyn yr 17eg o Chwefror.Mae Swyddogion Gwynedd yn datgan na fydd cwmniau eraill yn cael bysiau ychwanegol na gyrrwyr nes y byddant yn gwybod beth sydd yn digwydd gyda cais Express Motors Caernarfon. ‘Rwyf yn pwyso ar y bws 38 i redeg trwy’r amser a nid yn unig adeg ysgol. Mae problemau wedi bod gyda disgyblion lleol sydd yn mynychu Ysgol Bro Idris, Dolgellau gyda ddim cerdyn bws ar gael, aros am 45 munud i gael bws drwodd yn nol i Dyffryn. Mae rhai disgyblion yn dal y T3 i Bermo a wedyn y tren neu mae eu rhieni yn eu codi yn Bermo. Mae Prifathro Ysgol Ardudwy yn datgan bod y gwasanaeth i ag yn nol o Harlech yn well wan i ddisgyblion gyda ddim cwynion. Mae cwynion na ddim ond disgyblion ysgol sydd yn gallu teithio ar y bws 38 yn ddi sail yn dilyn ymchwiliadau gan Bysiau Lloyds a Cyngor Gwynedd. Beth sydd wedi allddyfodol yw bod y T3 yn gadael munudau cyn y tren gyrraedd****

Tren yn cyrraedd Bermo 10.54….bws T3 yn gadael 10.50. ****
Tren yn cyrraedd Bermo 12.53….bws T3 yn gadael 12.50. ****
Tren yn cyrraedd Bermo 14.53….bws T3 yn gadael 14.30. ****
Tren yn cyrraedd Bermo 16.54….bws T3 yn gadael 17.00. YN IAWN

Tren yn cyrraedd Bermo 18.55….bws T3 yn gadael 19.00. YN IAWN

Tren yn cyrraedd Bermo 21.44….bws T3 yn gadael 23.00. Aros yn hir

O’r cyfeiriad arall o Ddolgellau i Bermo ag ymlaen i Ddyffryn Ardudwy

T3 cyrraedd 09.35  tren yn gadael 10.01 Iawn

T3 cyrraedd 11.40  tren yn gadael 12.02 Iawn
T3 cyrraedd 15.40  tren yn gadael 15.57 Iawn
T3 cyrraedd 18.25  tren yn gadael 18.00 25 o funudau cyn i’r bws gyrraedd
T3 cyrraedd 22.05  tren olaf yn gadael 22.04 1 munud cyn i’r bws olaf gyrraedd ****
Fe ymwelais a tair ysbyty cymunedol gyda Margaret Hanson Is-Gadeirydd o’r GIC. Beth oedd yn glir oedd bod y staff yn gweithio yn galed iawn ag yn rhagori yn eu dylestwyddau er mwyn gwneud yn siwr bod y cleifion yn cael y gofal gorau. Mae Ysbyty Alltwen yn nawr yn mynd i ymestyn eu tu allan i oriau i 10.00 o gloch y nos ag i hanner nos pan fyddant yn cael mwy o staff. Mae Alltwen nawr yn delio gyda 70% o gleifion yn lle eu bod yn gorfod mynd i Bangor. Mae plant a anafiadau arbennig yn gorfod mynd i Bangor. Mae yn well ffonio Alltwen yn gyntaf cyn gyrru yna. Mae tu allan i oriau ysbyty Dolgellau yn mynd i gael eu ychwanegu hefyd pan fyddant yn gallu cael Meddygon i wneud y sifft. Bydd perchennog tai cymdeithasol CCG yn adeiladu 100 mwy o dai i rent y flwyddyn yma a 300 yn y tair blynedd nesa. Mae hi yn bwysig bod pobl, henoed a teuluoedd sydd eisiau ty cymdeithasol i gofrestru am Dyffryn Ardudwy ag os na fyddant yn cofrestru bydd ddim tai cymdeithasol yn cael eu adeiladu yma. Mae rhaid i mi rybuddio Cynghorwyr Cymuned lleol os yw y torriadau yn parhau yna o 2018/19 ymlaen bydd torriadau llym ar draws y bwrdd. Fe roddais gwestiwn i’r Cyngor llawn yn mis Rhagfyr a gofyn os oedd y torriadau ar arbedion wedi mynd yn rhy bell ar ateb oedd bod ddim dewis. Yr haf hwn bydd cyfarfodydd i weld pa wasanaethau gall eu torri a lle gall incwm ychwanegol gael ei wneud gan gynnwys codi y tal am barcio. Hyn ag hefyd ddim bysiau, ‘rwyf yn pryderu os na fydd yr amserlen bws yn gwella bydd problemau mawr gyda parcio yn rheolaidd yn Bermo. ‘Rwyf ar gael ar 01341242758, 07340035378 neu e.joneswilliams@btinternet.com. Cytunwyd i’w gefnogi gyda cael gwell cyswllt i gael ei wneud ag i’r bysiau a trenau weithio gyda’i gilydd.
2.8  CEISIADAU CYNLLUNIO 
Adeiladu modurdy dwbl/gweithdy/stiwdio newydd ar wahan a ffurfio mynediad cerbydau ol weithredol - Liverpool House, Dyffryn Ardudwy (NP5/58/LB387H)
Cefnogi y cais hwn.

Caniatad Adeilad Rhestredig am waith sydd eisioes wedi ei wneud i ffurfio mynediad cerbydau yn y wal derfyn - Liverpool House, Dyffryn Ardudwy (NP5/58/LB387G)
Cefnogi y cais hwn.

Creu mynedfa newydd i gerbydau yn lle’r mynedga presennol - Bryn Melyn, Dyffryn Ardudwy (NP5/58/362B)
Cefnogi y cais hwn oherwydd bydd y mynedfa newydd yn un mwy diogel.

Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
2.9  MATERION YN CODI  

A  Cynllun Cyllideb
Adroddwyd bod £38,745.96 wedi cael ei wario ers cychwyn y flwyddyn ariannol newydd a bod hyn yn £687.54 o wariant yn llai na oedd wedi cael ei glustnodi yn y gyllideb am y flwyddyn. 
B   Grwp Gwella Dyffryn Ardudwy a Talybont
Datganodd y Cyng. Steffan Chambers bod ddim i’w adrodd o bwyllgor yr uchod a bydd y cyfarfod nesa yn cael ei gynnal ar y 9ed o’r mis hwn am 8.00 o’r gloch yn y neuadd.
C   Neuadd Bentref

Nid oedd dim i’w adrodd ynglyn ar uchod ddim ond nodi bydd cyfarfod o’r pwyllgor nesa yn cael ei gynnal ar yr 8ed o’r mis hwn am 7.30 o’r gloch yn y neuadd.

D   Datblygu Maes Parcio
Datganodd y Cadeirydd ei fod wedi cysylltu gyda Mr. Geraint Lewis er mwyn cael diweddariad ynglyn ar mater uchod a bod Mr. Lewis wedi datgan ei fod yn aros am ateb gan Mr. Gareth Thomas o’r Adran Priffyrdd ynglyn a lledu yr adwy. Hefyd bod Ms Iona Thomas o Awdurdod Parc Cenedlaethol Eryri wedi datgan wrtho bod y safle yn nawr yn cael ei nodi fel ardal agored oherwydd bydd y safle wedi cael ei ail wynebu ag hefyd y ffaith bod parc chwarae newydd wedi cael ei  ddatblygu.
E    Diffibulator yn Talybont
Adroddodd y Cadeirydd ei fod wedi cysylltu gyda Harbwr Meistr Bermo ag ei fod yn digswyl am ateb a cytunodd i ddal i ddelio gyda’r mater.
F    Parc Chwarae Newydd
Adroddodd y Cadeirydd bod ef ar Is-Gadeirydd wedi cynnal cyfarfod ar y safle uchod oherwydd bod yr Aelodau eraill o’r is-bwyllgor wedi ymddiheuro. Datganwyd ganddynt bod ddim llawer o waith angen ei wneud yna ddim ond cario allan beth oedd adroddiad yr archwiliad yn ei ddweud a cytunwyd bod y Cadeirydd yn cysylltu gyda rhai cwmniau offer chwarae er mwyn archebu y nwyddau angenrheidiol. Cytunwyd bod angen ffens newydd a bod y Cadeirydd neu’r Is-Gadeirydd yn cyfarfod Mr. Hefin Edwards ar y safle i drafod y mater. Hefyd cytunwyd i archebu bwrdd picnic newydd fel yr un sydd yna yn barod ag hefyd cytunwyd bod y Cadeirydd yn cysylltu gyda Mr. Phil Edwards er mwyn cael arwydd gyda rhifau cysylltu ar gwasanaethau brys arno.
G   Rhaglen Cydweithio Iwerddon Cymru 2014-2020
Adroddodd y Clerc bod y Cadeirydd wedi cysylltu a hi ynglyn ar uchod ag hefyd wedi derbyn e-bost gan Mr. Iolyn Jones o Lanbedr. Datganodd ymhellach ei bod wedi anfon llythyr o ddatganiad ymrwymiad i gymeryd rhan yn y project ar ran y Cyngor i’r Athro Stephen Tooth yn Mhrifysgol Aberystwyth ag hefyd wedi datgan yn y llythyr mae y Cadeirydd fydd yn cynrychioli y Cyngor yn y mater yma.

H   Cyfarfod Bwrdd Hamdden Harlech ac Ardudwy
Adroddodd y Cadeirydd ei  fod wedi methu mynychu cyfarfod o’r uchod ond ei fod wedi cysylltu a aelod o’r Bwrdd a bod ef yn datgan bod ddim llawer i’w adrodd ers y cyfarfod diwethaf.
2.10  GOHEBIAETH                       
A   Comisiwn Ffiniau  a Democratiaeth Leol Cymru
Adroddodd y Clerc ei bod wedi derbyn llythyr ynghyd a dogfennau gan yr uchod ynglyn ag arolwg o’r trefniadau etholiadol ar gyfer Sir Gwynedd - cynigion drafft. Hefyd adroddwyd bod y Comisiwn yn awgrymu bod Ward Dyffryn Ardudwy a Talybont yn aros fel ag y mae gyda 1 Cynghorydd Sirol yn ei chynrychioli.

B   Cyngor Gwynedd - Adran Economi a Chymuned
Wedi derbyn llythyr gan yr uchod ynglyn a ail fodelu y gwasanaeth ieuenctid a beth yw y ffordd ymlaen yn dilyn yr ymgynghoriad diweddar. Yn datgan ymhellach bydd Cabinet Cyngor Gwynedd ar y 13eg o Fawrth eleni yn trafod ail fodelu’r gwasanaeth ieuenctid ac yn dod i benderfyniad terfynol ar y ffordd y dymunai symud ymlaen i’r dyfodol.

Hefyd yn datgan os byddai y Cabinet yn cymeradwyo y cyfeiriad hwn ni fyddai Cyngor Gwynedd yn darparu unrhyw glwb ieuenctid o’r 1af o Ebrill 2018 ag felly yn cynnig y math o drefniadau gwahanol y gellid ei hystyried - Cyngor Cymuned lleol yn ystyried ariannu clwb ieuenctid a’r gwasanaeth ieunectid yn rhedeg y clwb ar gost o amgylch £4,250 y flwyddyn i’r Cyngor Cymuned, y Cyngor Cymuned yn rhedeg clwb ieuenctid gwirfoddol a grwp gwirfoddol yn rhedeg clwb ieuenctid gwirfoddol. Byddant yn falch o gael gwybod pan un o rhai uchod mae y Cyngor hwn yn ei ffafrio erbyn y 9ed o Fawrth.

C    Cyngor Gwynedd - Adran Priffyrdd

Wedi derbyn e-bost gan yr uchod yn hysbysu y Cyngor bod yr ad-daliad am dorri y llwybrau cyhoeddus yn y flwyddyn ariannol nesa 2018/19 yn aros yr un fath a llynedd sef £529.25. Hefyd yn gofyn a yw y Cyngor eisiau parhau i fod yn rhan o’r trefniant yn ystod y flwyddyn nesa. Cytunwyd i ddal i fod yn rhan o’r trefniant.

D    Cyngor Gwynedd - Adran Oedolion, Iechyd a Llesiant

Wedi derbyn llythyr gan yr uchod yn hysbysu y Cyngor eu bod yn sefydlu Timau Adnoddau Cymunedol ar y cyd rhwng yr Adran Oedolion, Iechyd a Llesiant , Cyngor Gwynedd a Bwrdd Iechyd Prifysgol Betsi Cadwaladr a bydd pump tim Adnoddau Cymunedol yn cael eu sefydlu ar draws y Sir a bydd rhai o’r staff o’r tair ardal a’r staff oedd yn rhan o’r Tim Cynghori ac Asesu Oedolion yn trosglwyddo i’r timau newydd ar y 5ed o Chwefror. Bydd yr ardal hon yn cael ei gwasanaethu gan De Meirionnydd ar rhif cyswllt yw 01341 424499 OedoolionDe Meirionnydd@gwynedd.llyw.cymru.
E    Un Llais Cymru

Adroddodd y Clerc ei bod wedi derbyn rhybudd gan yr uchod yn datgan bod cyfarfod o bwyllgor Ardal Meirionnydd yn cael ei gynnal yn y Llyfrgell Rhydd, Dolgellau ar yr 20ed o’r mis hwn am 7.00 o’r gloch. Cytunodd y Cadeirydd fynychu y cyfarfod hwn ar ran y Cyngor
2.11  ADRODDIAD Y TRYSORYDD
Adroddodd y Trysorydd bod £9,544.22 yn y cyfrif rhedegol, £7,544.84 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes        -  £147.00 (cyflog) + £139.94 costau = £286.94 
Mr. G. J. Williams        -        £106.99 -  cynnal a chadw y potiau blodau ger toiled Talybont

SLCC                                      -   £59.00 -  tal aelodaeth am y flwyddyn

Derbyniadau ers y cyfarfod diwethaf

Pritchard a Griffiths  - £1,353.50 - claddu y diweddar Mrs Alice Jones
Anfonebau wedi eu talu ers y cyfarfod diwethaf

Catrin Soraya Williams - £134.10 - cyfieithu
2.12  UNRHYW FATER ARALL
Cytunwyd i dal £33.00 i Gyngor Gwynedd er mwyn i’r bin brown ger y fynwent gyhoeddus gael ei gwagio.
Datganwyd pryder ynglyn a chyflwr y cae peldroed a cytunodd y Cyng. Steffan Chambers ddelio gyda’r mater yma.

Datganwyd pryder bod y gwaith o ddatrys y dwr ger Y Bryn byth wedi cael ei wneud.

Datganwyd pryder bod y gwaith o agor y ffordd ger Morwylfa wedi cael ei adael ers peth amser a bod ddim i weld yn cael ei wneud yna.

Eisiau cysylltu gyda’r Adran Priffyrdd i dynnu eu sylw bod eiddew yn tyfu allan o’r wal rhwng Noddfa a mynedfa Rowen yn Talybont.
Datganwyd pryder bod BT byth wedi gwneud ddim i symund y polyn o ochor y ffordd ar Ffordd Tyddyn y Felin sydd yn golygu bod y ffordd yn dal wedi cilhau.

